
ئایا كردنەوەی خولی ڕاهێنەران تا چــــــــــــــــــــــــــــــــــەند سوودی هەیە بۆ ڕاهێنەران

وانەبێژی نێودەوڵەتی )نەجات كوربنار( ناوبراو 
خاوەنی بڕوانامەی پیشەگەری هەیە لەڕاهێنان، 
لەب������ارەی خولەكە بۆ فایلی وەرزش������ی گوڵان 
گوتی »من لەسەر داوای یەكێتی تۆپی پێی 
كوردستان هاتوومەتە كوردستان بۆ گوتنەوەی 
وانەی زانیاریەكانی ڕاهێنەران، مەبەستی من 
لەوانەكان ئەوەبوو كە ئاستی توانای ڕاهێنەرانی 
كوردستان پێشكەوتنی باشی بەخۆیەوە ببینیێ، 
شوێن پەنجەی س������ەرۆكی یەكێتی تۆپی پێی 
كوردستان زۆر دیارە كە خزمەتێكی بەرچاوی 
وەرزشكاران دەكات لەكوردستان، كاتێكی زۆری 
تەرخان كردووە بۆ وەرزشكاران و كردنەوەی هەر 
خولێكیش س������وودێكی تایبەتی خۆی دەبێت، 
كوردس������تان ش������وێنێكی ئارامە و گونجاوە بۆ 
ئەنجامدانی خولی بەردەوام و كەش������ێكی باش 
ڕەخسابوو لەكاتی وتنەوەی وانەكانی ڕۆژانە، 
ئەوەی ئێمە لێرە بینینمان لەئەس������تەنبۆل نەمان 

بینیی بوو، بەڵام پێویس������تە یەكێتی تۆپی پێی 
كوردس������تان بارەگایەكی گەورەو تایبەت بەخۆی 
هەبێ������ت لەگ������ەڵ چەن������د یاری������گاو هۆڵێك بۆ 
ئەنجامدانی خول، ئەگەر كردنەوەی ئەو خولانەش 
بەردەوام بێت لەماوەیەكی زۆر كورتدا سوودێكی 
زیاتری دەبێت بۆ گش������ت وەرزشوانان، ئامادەشم 
بەردەوام س������ەردانی كوردستان بكەم بۆ هاوكاری 
كردنی وەرزش������ی ئێرە، توانیمان زۆرترین زانیاری 
بەڕاهێنەران بدەینەوە، لەو باوەڕەشم لەئاییندەیەكی 
نزیك وەرزشی ئێرە زۆر پێشدەكەوێ و ڕاهێنەرانی 
ئێوە زۆر باش و بەتوان������ان، بەئومێدی ئەوەم ئەو 

خولانە بەردەوام بێت«.
نزار س������لێوە ڕاهێنەری یانەی ئ������ەكاد لەبارەی 
كردن������ەوەی ئەم خولانە گوتی »بێگومان س������ەد 
لەس������ەد كردنەوەی خول بۆ ڕاهێنەران سوودێكی 
یەكج������ار زۆری دەبێت، بەتایبەت بۆ ڕاهێنەرانی 
یان������ە پلە س������ێیەكان، چونكە هی������چ خولێكیان 

بەمەبەس������تی پێش������كەوتنی ئاس������ت و توانای ڕاهێنەران لەكتێبخانەی گشتی هەولێر یەكێتی 
تۆپی پێی كوردس������تان هەڵس������ا بەئەنجامدانی خولی ڕاهێنەرانی یانە پلە دووەكان و یانە پلە 
سێیەكان، بەمەبەستی زیاتر ئاشنابوونی ڕاهێنەران بەدوایین زانیارییەكانی كاری ڕاهێنەرایەتی 
كەس������ەرجەم ڕاهێنەرانی یانە پلە دووەكان و سێیەكانی شارەكانی كوردستان بەشداریان كردبوو، 
ئایا كردنەوەی خولی ڕاهێنەران س������اڵانە تاچەند سوودی دەبێت بۆ وەرزشی كوردستان لەسەر 
وانەبێژان������ی بەناوبان������گ بۆزیاتر پێش������كەوتنی توانای ڕاهێنەرانی كوردس������تان، ئێمەش ئەم 

ڕاپۆرتەمان ئەنجامداوە.

بەبۆنەی ساڵیادی كیمیابارانی هەڵبجەی 
باس������كەی  تۆپی  یەكێت������ی  ش������ەهید، 
كوردس������تان پاڵەوانێتیەك������ی نێودەوڵەتی 
بۆ تۆپی باس������كە ئەنجام دەدات لەسەر 

ئاستی كچان.
ئەم پاڵەوانێتیە ئەمڕۆ دووشەممە دەست 
پێدەكات و ماوەی پێن������چ ڕۆژ بەردەوام 
دەبێت و پێنج یانە بەشداری تیایدا دەكەن، 
ئەوانیش هەریەكە لەیانەكانی )ئەكاد-ی 
هەولێر، سەنحاریب-ی دهۆك، سلێمانی، 
جەلا-ی س������وریا، باگل������ەر دیاربەكر-ی 
توركی������ا( گش������ت خەرجییەكان������ی ئەم 
ئەس������تۆی  س������ەر  دەكەوێتە  پاڵەوانێتیە 
حكومەتی هەرێمی كوردستان، وا بڕیارە 
لەم  بەش������داری  ئێرانی  یانەیەك������ی  بوو 
پاڵەوانێتیە بكات، بەڵام ئەم یانەیە داوای 
لەیەكێتی تۆپی باسكەی كوردستان كرد، 
كە یارییەكان ناوبژیوانانی كچ بەڕێوەی 
ببەن و نابێت هیچ هاندەرێك لەنێو هۆڵی 

یاری ئامادە بێت.
لەلایەكی ترەوە یەكێتی تۆپی باس������كەی 
پێداویس������تیەكانی  كوردس������تان گش������ت 
ئام������ادە كردووە بۆ ئەوەی ئەم پاڵەوانێتیە 
بەباشترین شێوە بەڕێوەبچێت و سەركەوتوو 
بێت و هۆڵی داخراوی هەڵەبجە ئامادەیە 
بۆ پێشوازی كردن لەم جۆرە پاڵەوانێتیە، 
ئەگەر سەركەوتوو بوو ئەوە ئەم پاڵەوانێتیە 

دەبێتە ساڵانە.

پاڵەوانێتیەكی 
نێودەوڵەتی تۆپی 

باسكەی كچان لەهەڵەبجە 
بەڕێوە دەچێت

بڕیارە لەڕۆژان������ی 14 تا 2012/3/17 لەهۆڵی 
یانەی پێش������مەرگە لەشاری سلێمانی پاڵەوانێتی 
تۆپی سەرمێزی تازەپێگەیشتووان و بێچكەشێران 
بەسەرپەرش������تی یەكێت������ی تۆپ������ی س������ەرمێزی 
نێودەوڵەتی ئەنجام بدرێت، ئەم پاڵەوانێتیە پارساڵ 
لەش������اری هەولێر بەس������ەركەوتوویی ئەنجامدرا، 
بەش������ێوەی پارس������اڵ س������تافێكی نێودەوڵەت������ی 
بە  سەرپەرش������تی خولەكە دەكەن 

هەماهەنگی لەگەڵ ستافە عێراقی و كوردەكان، 
هەریەك لەهەڵبژاردەكانی وڵاتانی )لوبنان، هیند، 
ئێران، س������وید، میس������ر( لەگەڵ وڵاتی میواندار 
عێراق ڕەزامەندیان دەربڕیوە بۆ بەشداریكردن لەم 
خولەدا، لەگەڵ ئەنجامدانی خولەكە دوو خولی 
ناوبژیوان������ی و ڕاهێنان دەكرێت بەسەرپەرش������تی 
پسپۆرانی نێودەوڵەتی، ئەم پاڵەوانێتیە كاتەكەی 
دواخ������راوە بەمەبەس������تی ئەوەی ه������اوكات بێت 
لەگەڵ یادەكانی هەڵەبجەی شەهید و ڕاپەڕینە 

مەزنەكەی میللەتەكەمان.

پاڵەوانێتی تۆپی سەرمێزی نێودەوڵەتی لەشاری 
سلێمانی بەڕێوە دەچێت

ئایا كردنەوەی خولی ڕاهێنەران تا چــــــــــــــــــــــــــــــــــەند سوودی هەیە بۆ ڕاهێنەران

نەبینیوە، بەڵام بەو ئاس������تەی ئێستا نا، چونكە 
پێویس������ت بوو ماوەی وانەكان������ی خولەكە درێژتر 
بوای������ە ن������ەك بەچەند ڕۆژێكی ك������ورت وانەكان 
كۆتای������ی پێبێهنن. بەلایەنی كەمیش پێویس������تە 
زیات������ر گرنگ������ی بەوانەكانی تی������ۆری و بدرێت 
باشترە نەك پراكیتكی، پێشم باشە كردنەوەی ئەم 
خولانە س������اڵانە بەردەوام بێت، چونكە ئەوە یەكەم 

هەنگاوی كارەكانیانە بۆ پلە سێ و دووەكان«.
عەبدولخال������ق وەل������ی ڕاهێنەری یان������ەی جیهان 
لەبارەی خولەكە گوت������ی »ئەو خولانە ڕۆڵێكی 
كاریگەری هەیە بۆ ڕاهێنەران و س������ودێكی زۆر 
باش������ی هەبوو بۆگشت ڕاهێنەرەكانی یانەكان كە 
بەشداربوون، كردنەوەی هەر خولێكیش زانیاریەكی 
تازە دەداتە ڕاهێنەران، بەڵام پێم باش������تر بوو كە 
م������اوەی خولەكان زیاتر بوایە باش������تر بوو، نەوەك 
بۆماوەیەكی كورت بێت. پێویستیش������ە س������اڵانە 
كردن������ەوەی ئەم خولان������ە بەردەوام بێت باش������ترە 

بۆئەوەی ئاس������تی زانیاری ڕاهێنەران بەرزتر بێت 
و ئەوانی������ش زۆرترین كاتی خۆی������ان بۆ یاریزانان 
تەرخان بكەن بۆئەوەی س������وودی گشتی هەبێت، 
ئەگەر ساڵانەش ماوەكەی زیاتر بكرێت كارێكی 
زۆر باش������ە، هیچ كێش������ەو گرفتێكم������ان نەبوو 

لەخولەكە، چونكە پێشكەوتوو بوو«.
یانەی س������یروانی  تالی������ب كامیل ڕاهێن������ەری 
شارەزوور گوتی »ئەوەی ڕاستی بێت ئێمە وەكو 
ڕاهێنەرانی بەشداربوو سوودێكی یەكجار زۆرمان 
بینیوە لەم خولە، دەتوانم بڵێم ئەزموونێكی زۆریش 
پەی������دا دەكەین، كردنەوەی ه������ەر خولێكیش هەتا 
بڵێی سوودمەند دەبێت بۆڕاهێنەرانی بەشداربوو، 
پێش������م باشە ئەگەر بكرێت ماوەی خولەكان زیاتر 
بێت نەك بەچەند ڕۆژێكی كورت خولەكان بەڕێ 
بكرێ������ت، چونكە س������وودێكی وای نابێ ئەگەر 
ماوەكەی كورت بێت. پێویس������تە كردنەوەی هەر 
خولێك ماوەكەی لەیەك هەفت������ە كورتتر نەبێت، 

وانەبێژی خولەكەش زۆر بەتوانا بوو سوودێكی 
زۆرم������ان بینی. ئەگ������ەر بكرێ������ت كردنەوەی 
خول������ەكان ل������ەدەرەوەی وڵات بێت باشتریش������ە 

بۆگشت ڕاهێنەران«.
زیوەر عومەر ڕاهێنەری یانەی ئاكرێ گوتی 
»كردنەوەی ئەو خولە بۆڕاهێنەرانی پلە سێ و 
دووەكان كارێكی یەكجار باش بوو كە ڕاهێنەران 
توانیان لەم ماوە كورتە سوودێكی زۆر ببینن و 
توانیان زۆرترین زانیاری بەدەستبهێنن. پێویستە 
كردن������ەوەی خولەكانیش ب������ەردەوام بێت بۆیانە 
پلە دووەكان و س������ێیەكان، چونكە خولی ئێمە 
هەر لەناوەوەی كوردس������تانە و ناچنە دەرەوەی 
هەرێ������م، پێشمباش������ە ئەو خولانە ب������ەردەوام بۆ 
ئێمە، چونكە س������وودێكی زۆری لێ دەبینین 
ئەگەر بچینە دەرەوەش باشترە، ئەگەر بۆ هەر 
خولەو ڕاهێنەرێك لەوڵاتێك بێنن بۆ ئێمە باشتر 

دەبێت«.

نەجات نزارزیوەر

تیروپشكی جامی كوردستان ڕاكێشرا
لەب������ارەگای یەكێتی تۆپی پێی كوردس������تان تیروپش������كی جامی 
كوردس������تان ڕاكێشرا، كە س������ەرەتای خولەكە یانە پلەیەك و یانە پلە 
دووەكان ڕووب������ەڕووی یەكتر دەبنەوە، لەدوایی������دا یانە پلە نایابەكان 
لەخولەكە بەش������دار دەبن، خولەكەش شێوازی دەرچوون بەیەك یاری 
دەبێ������ت و ئەگەر یاریەك������ە ئەنجامەكەی بەیەكس������ان بوون كۆتایی 
هات، ئەوا ڕاستەوخۆ پەنا دەبردرێتە بەر لێدانی سزای یەكلاكەرەوە، 

وابڕیارە دوای تەواوبونی خولی یانە پلە یەكەكان، خولی جامی 
كوردستان دەستپێبكات. تیروپشكەكەش بەم شێوەیەی خوارەوە 

بوو.

سۆران×شەقڵاوە،  ئاسۆ×سەرچنار، ئاڵا×خەبات، بەردەڕەش×سیروانی 
دەربەندیخان×دووب������ز،  لەیلان×س������یمیڵ،  دووكان×گاره،  ن������وێ، 
خاك×س������یروانی  دهۆك×چۆم������ان،  كەیوان×چەمچەم������اڵ، 
ش������ارەزوور،  برایەتی×كف������ری،  ئاڵت������ون كۆپری×هەڵەبج������ەی 
ش������ەهید، خانەقین×زەرایان، پیشەسازی×سۆلاڤ، كۆیە×ئاكرێ، 

مەخموور×حاجیاوە، ئاشتی×تأخی، پێشكەوتن×دووز.

یانەی مانچس������تەر سیتی ئینگلیزی بڕیاری دا بۆندی یاریزانی ئیسپانی 
دێڤید س������یلڤا لەهاوینی داهاتوو درێژ بكاتەوە بۆ ماوەی 6 ساڵ لەبەرامبەردا 
س������یلڤا 60 ملی������ۆن پاوەند وەردەگرێ������ت، ڕۆژنامەی دەیلی س������تاری بەریتانی 
ڕایگەیاند یانەی س������تینیز كە ئێستا لەپلەی یەكەمی خولی ئینگلتەرا دێت هەوڵ 
دەدات پارێزگاری لەیاریزانە س������ەرەكییەكانی بكات بۆئەوەی لەس������اڵانی داهاتووش 
بتوانێ ململانێ لەسەر نازناوەكان بكات، یاریزان سیلڤاش یەكێكە لەیاریزانە گرنگەكان 
بۆیە دەس������تەی كارگێڕی یانەی مان س������یتی بڕیاری داوە ئەو بۆندە بەنرخەی پێشكەش 
بكات، س������یلڤا لەوەرزی ڕابردوو بەبڕی 24 ملیۆن پاوەند لەیانەی ڤالانسیاوە هاتە ڕیزەكانی مان 

سیتی و بۆندەكەی لەهاوینی 2014 كۆتایی دێت.
رۆژنامەكە لەسەر زاری ڕۆبەتۆ مانشینی ڕاهێنەری مانچستەر سیتی ڕایگەیاندووە: پێشبینی 

ئەوە دەكەم كە هیچ كێشەیەك نایەتە بەردەم درێژكردنەوەی بۆندەكەی سیلڤا.
لەلایەن خۆیە سیلڤا هیچ ئاماژەیەكی بەڕازەمەندی خۆی نەكرد لەسەر بۆندە تازەكە و گوتی: 
بۆندەكەم هێش������تا تەواو نەبووە، دوو وەرزی دیكەمان ماوە، لەوانەیە بەردەوام بم و لەوانەیە بڕۆم، 

تۆپی پێ هەردەم گۆڕانكاری تێدایە.

میشێل پلاتینی سەرۆكی یەكێتی تۆپی پێی ئەوروپا هیوای ئەوەی 
خواس������ت كە هەردوو یانە گەورەكەی ئیسپانیا ڕیال مەدرید و بەرشلۆنە 
بگەنە یاری كۆتایی خولی یانە پاڵەوانەكانی ئەوروپا )چامپیۆنزلیگ( 
ب������ۆ وەرزی 2011-2012 یان بەلانی كەم������ەوە یەكێكیان بگاتە یاری 
كۆتایی بۆئەوەی یارییەكە س������ەرنج ڕاكیش و بەحەماسەت بێت، بەڵام 
لەهەم������ان كاتدا لەتوانای تیپیەكانی دیكەی ك������ەم نەكردەوە و گوتی: 
چەندین یان������ەی ئینگلیزی و ئیتالی بەتوانا ه������ەن كە دەتوانن بگەنە 
یاری كۆتایی، بەڵام ئەگەر بەرش������لۆنە و ڕیال لەیاری كۆتایی بن ئەوە 

یارییەكە لەلوتكە دەبێت. 
پلاتینی لەكاتی ئامادەبوونی یاری نێوان هەردوو یانەی ڕیال مەدرید 
و ئیسپانیۆل ستایشی ئاستی هەردوو یانەكەی ئیسپانیای كرد و دەربارەی 
جیاوازی 10 خاڵەكەی نێوان ڕیال و بەرش������لۆنە لەڕیزبەندی یانەكاندا، 

تین������ی  گوتی: 10 خاڵ جیاوازییەكی گەورەیە، پلا
زۆری  هێشتا ژمارەیەكی  بەڵام 
یاری ماوە، وابزانم بەرشلۆنە 
ماوە،  هیوای  ئێس������تا  تا 
بەبۆچوون������ی م������ن كام 
دەبێتە  لەكۆتایی  یان������ە 
پاڵەوانی خولی ئیسپانیا 
ئەوە بەشایستەیی دەبێتە 

پاڵەوان.

بە60 ملیۆن پاوەند 
سیلڤا لە مان سیتی دەمێنێتەوە

پلاتینی: هیوادارم ڕیال و بەرشلۆنە 
بگەنە كۆتایی چامپیۆنزلیگ

ل������ەو كاتەی یەكێتی تۆپی پێی ئەوروپا زیات������ر لەجارێك داواكاری 
ئیتالی������ای ڕەتكردەوە بۆ میوانداریكردنی جام������ی نەتەوەكانی ئەوروپا 
2016، ڕۆژنامەی لاگازیتا دیللۆ سپۆرتی ئیتالی ڕایگەیاند یاریگای 
سان سیرۆ لەشاری میلان هەلی بەرز بۆتەوە بۆ میوانداریكردنی یاری 
كۆتایی خول������ی یانە پاڵەوانەكانی ئەوروپا لەس������اڵی 2016، هەروەها 
ڕۆژنامەكە ئەوەش������ی ڕاگەیان������د یاریگای تازەی یان������ەی یۆڤانتس 
لەشاری تۆرینۆ لەوانەیە میوانداری یاری كۆتایی یۆروپا لیگ بكات 

لەساڵی 2014.
دواج������ار ك������ە یاریگای س������ان س������یرۆ میوانداری ی������اری كۆتایی 
چامپیۆنزلیگ������ی كردبێت لەس������اڵی 2001 بوو كاتێ������ك یانەی بایرەن 
میونیخ������ی ئەڵمانی نازناوەكەی بەدەس������ت هێنا، لەوكاتەی كە دوا جار 
یاری كۆتایی چامپیۆنزلیگ لەئیتالیا ئەنجام درابێت لەساڵی 2009 

یانەی بەرشلۆنەی ئیسپانی لەیاریگای ئۆلۆمپی بوو كە تیایدا 
بەدەست هێنا  نازناوەكەی  لەش������اری ڕۆما 
دوای س������ەركەوتنی بەسەر یانەی 
ئینگلی������زی  یونایت������دی  م������ان 
بەدوو گۆڵ������ی یاریزانان ئیتۆ و 

میسی.

سان سیرۆ میوانداری كۆتایی 
چامپیۆنزلیگ دەكات

راهێن������ەری بەناوبانگی بەرازیل������ی لویس فیلیپی س������كۆلاری ڕاهێنەری 
پێشووتری یانەی چێڵس������ی و ڕاهێنەری ئێستای یانەی پالمیراسی بەرازیلی 
پێیوایە ڕاهێنەری داهاتووی یانەی چێڵسی ڕووبەڕووی دۆزەخ دەبێتەوە، چێڵسی 
پێ������ش چەند ڕۆژێك ڕااهێنەری پورتوگالی ئەندرێ ڤیلاس بواس لەئەركەكەی 
دوورخرایەوە، ئەوەش هەمان چارەنووس������ی س������كۆلاری بوو لەشوباتی 2009، 
س������كۆلاری هاوسۆزی خۆی لەگەڵ بواس دەڕبڕی و ئاماژەی بەوەش كرد كە 

كێشەكان لەئەستۆی خاوەن یانە ملیاردێری ڕوسی ڕۆمان ئیبراهیمۆڤیجە.
س������كۆلاری لەكۆنگرەیەكی ڕۆژنامەوانییدا گوت������ی: لەئینگلتەرا یانەی 
وەك ئەرس������نال هەیە كە ڕاهێنەری فەرەنسی ئارسن ڤینگەر لەكارەكەی خۆی 
بەردەوام دەبێ بۆ چەندین س������اڵ س������ەڕەرای ئەوەی كە دوو یان سێ نازناوی 
بەدەس������ت هێناوە، لەیانەی چێڵس������ی دابونەریتەكە جی������اوازە كەچی هەنگاوی 
دوورخس������تنەوەی بواس نامۆیە، بەڵام لەلای من نامۆ نییە، چونكە منیش ئەم 

ئەزموونە بەسەرم تێپەڕیوە.
لەكۆتایی لێدوانەكەی س������كۆلاری گوتی: بواس 

لەكارەك������ەی پاڵەوان بوو، واش ب������ەردەوام دەبێت، 
پێویس������تی بەوەب������وو 7 تا 8 یاری������زان لەتیپەكە 
بگۆڕێت، ب������ەڵام نەیتوانی ئ������ەم كارە ئەنجام 
بدات، هەر ڕاهێنەرێكی تازە لەیانەی چێڵسی 

دۆزەخ چاوەڕێیەتی.

سكۆلاری: دۆزەخ لەچاوەڕوانی 
ڕاهێنەری تازەی چێڵسی دەبێت

رۆنالدینهۆ خەون بەمیداڵیای زێڕی 
ئۆلۆمپیاد دەبینێت

رۆبەرتۆ مانش������ینی ڕاهێنەری یانەی مانچس������تەر سیتی ڕایگەیاند كە 
هاوس������ەرگیری باشترین چارەسەرە بۆ هەڵس������وكەوتە نامۆیەكانی ئەستێرەی 
ئیتالی ماری������ۆ بالۆتیللی، بالۆتیلل������ی لەپێش یارییەك������ەی بۆلتن واندەرز 
تا كاتێكی دەرەنگی ش������ەو لەیەكێ������ك لەیانەكانی م������ەی خواردنەوە كاتی 
بەس������ەربردووە دواتر بەبڕی 250 هەزار پاوەند لەلایەن دەس������تەی كارگێڕیەوە 
س������زادراوە، مانش������ینی دووپاتیكردەوە ئەگەر ئەو ئاگاداری ئەو هەڵسوكەوتە 

بوایە ئەوە یاری بەبالۆتیللی نەدەكرد.
مانش������ینی پێیوایە كە تاكە ڕێ������گا بۆ دانانی ڕاددەی������ەك بۆ بالۆتیللی 
هاوسەرگیریە لەمباریەوە مانشینی گوتی: لەوانەیە هاوسەرگیری یارمەتیدەر 
بێت بۆئەوەی ئاس������تی بەرز بێتەوە، وابزانم تاكە چارەس������ەرە بۆ حاڵەتەكەی 
بالۆتیلل������ی، م������ن دڵنیام كە ئەو دەزان������ێ هەڵە دەكات ب������ەڵام ناتوانێ لەم 
هەڵسوكەوتانە دوور بكەوێتەوە، خراپترین دوژمن بۆ یاریزان خودی یاریزانە.

لەكۆتایی لێدوانەكەی مانش������ینی گوتی: ئێستا بالۆتیللی لەتەمەنێكی 
بچووك������ە، ب������ەڵام كاتێك تەمەن������ی دەگاتە 25 یان 26 س������اڵ بارودۆخەكە 

بێت بۆئەوەی باش������ترین دەگۆڕێت، پێویستە ژیانی تایبەتی جێگیر 
پێش������كەش  ئاس������ت 

بكات.

مانشینی: هاوسەرگیری تاكە چارەسەرە 
بۆ هەڵسوكەتەكانی بالۆتیللی

ئەس������تێرەی بەناوبانگی بەرازیلی ڕۆنالدینهۆ جارێكی دیكە ئارەزووی خۆی دووبارە 
كردەوە بە بەش������داریكردن لەگەڵ هەڵبژاردەی ئۆڵۆمپی بەرازیل لەیارییەكانی تۆپی پێ 
لەئۆڵۆمپیادی لەندەن 2012 و بەدەستهێنانی میدالیای زێڕ، ڕۆنالدینهۆ لەلێدوانێكیدا 
گوتی: ئۆڵۆمپیاد پاڵەوانەتیەكی گەورەیە، من زۆر بەپەرۆشم بۆ ئەوەی بەشداری تێدا 

بكەم، ئەوەی لەتوانام دایە دەیكەم بۆئەوەی لەئۆڵۆمپیاد بۆ جاری دووەم بەشداربم.
رۆنالدینهۆ لەپێكهاتەی هەڵبژاردەی سامبای بەرازیل بوو لەئۆڵۆمپیادی پەكین 2008 
و یەكێك بوو لەو س������ێ یاریزانەی كە تەمەنیان لە23 ساڵ گەورەتر بوو، بەڵام نەیانتوانی 
میدالیای زێڕ بەدەس������ت بهێنن و تەنیا میدالیای بڕۆنزیان وەرگرت لەو كاتەی میدالیای 

زێڕ بۆ ئەرژەنتینیەكان بوو.
رۆنالدینه������ۆ بەهیوای ئەوەیە ناوی جارێكی دیكە لەپێكهات������ەی ئۆڵۆمپی بەرازیل بێت 
لەئۆڵۆمپی������ادی لەن������دەن 2012 بەهیوای ئەوەی بۆ یەكەمجار لەمێ������ژوودا میدالیای زێڕ 
بەدەس������تبهێنێ كە تا ئێس������تا بەرازیل نەیتوانیوە ئەم دەس������تكەوتە لەمێژووی خۆیدا تۆمار 

بكات.

